
1. Sarrera
Ikasleek lan-egoerara egokitzeko behar dituzten jarrerak integratzea da heziketa-zikloen helburu nagusia. Halaber, ikuspegi balioanitza kontuan hartuta, tresnak nahiz gaitasunak eskaini nahi zaizkie ikasleei, lan-merkatuan ahalik eraginkortasun handienaz sar daitezen bermatzeko. 

 Horregatik, lanbide-heziketako ikastetxe ororen eguneroko lanaren helburu nagusia ikasleak lan-merkatuan txertatzeko prestatzea dela kontuan hartuta, txertatze-prozesu hori eztabaidaezineko helburu bihurtzen da Laneko Prestakuntza eta Orientabidea moduluan. 

Martxoaren 5eko 362/2004 Errege Dekretuan (Lanbide Heziketa Espezifikoaren Antolamendu Orokorrari buruzkoa) ezarritakoari jarraiki, zehar-modulu hau, jarraian adieraziriko proiektuan gauzatua, MACMILLANen testuan garatzen da, honako hauek eskaintzeko: lan-arloko oinarrizko legeriari buruzko ezagutzak –lan-harremanetan sortzen diren eskubideak eta betebeharrak–; segurtasun-baldintzetan lan egiteko ezagutzak eta gaitasunak; ikasleak lan-merkatuan sartzean orientabideak izateko mekanismoak eta baliabideak; eta ekonomiari eta enpresaren antolaketari buruzko oinarrizko ezagutzak. 

Laneko prestakuntza eta orientabidea moduluaren iraupena adierazita dago lege-xedapenetan: 65 ordutan ematekoa da (astean bi ordu); betiere, ikastetxearen antolaketa eta funtzionamendua kontuan hartuta. 
Jarraian aurkezten dugun gida didaktikoaren helburua irakasleen lan berritzaile eta zaila erraztea da. Halaber, goi-mailako zikloetan garatu behar diren gaitasunak —planifikatzea, antolatzea, kontrolatzea, ikuskatzea eta taldeak zuzentzea— oso kontuan hartuta, zorrotz-zorrotz zaindu dugu modulurako eskatzen diren amaierako gaitasunak eta gutxieneko helburuak betetzea. 

 Hori dela-eta, curriculum-proiektua zehaztu dugu, eta bertan deskribatzen dira moduluaren helburu orokorrak, edukien sekuentziazioa eta denbora-banaketa, eta amaierako gaitasunen eta ebaluazio-irizpideen arteko erlazioa. Era berean, atal zehatz bat dago unitate bakoitzeko; atal horretan, unitate horri dagozkion programazioa, ariketen erantzunak eta iradokizun didaktikoak adierazten dira.
Testuak nahiz gidak zuek adierazitako beharrak eta itxaropenak beteko dituztelakoan gaude MACMILLAN PROFESIONALeko taldeko kide guztiok. Bene-benetan eskertuko dizkizuegu irakaskuntza-ikaskuntzako prozesu zoragarri eta zail horretan dagokigun eginkizuna hobetzeko oharrak, iradokizunak eta proposamenak.
2. Moduluaren helburu orokorrak
Helburu hauek, gaitasun gisa adieraziak, moduluarekin lotutako trebetasunak garatzeko behar den autonomia izateko aukera ematen diote etorkizuneko profesionalari (hau da, ikasleari), benetako testuinguruan.
Hauek dira helburuak:
1. Lan-arloko legeria interpretatzea eta lan-harremanetan sortzen diren eskubideak eta betebeharrak bereiztea.
2. Lan-kontratuen motak bereiztea eta lan-merkatuan sartzeko prozedurak aplikatzea, bai besteren konturako langile gisa, bai norberaren konturako langile gisa.
3. Lan-merkatuan jarduten jakitea eta norberaren gaitasunak, interesak eta lanbide-ibilbide egokiena identifikatzea, lanbidean txertatzeko dauden mekanismoak identifikatzeko. 

4. Prebentzio- eta/edo babes-ekintzak zehaztea, arrisku-faktoreak eta faktore horiek osasunean eta ingurumenean eragiten dituzten ondorioak minimizatuz, lanean segurtasun-baldintzetan jarduteko.
5. Egoera simulatuetan, oinarrizko berehalako osasun-neurriak aplikatzea istripua gertatu den lekuan.
6. Ekonomiaren oinarrien berri izatea, eta enpresak ekonomia-jarduera garatzeko erabiltzen duen antolaketa-funtzioa ulertzea.
Helburu horiek lau gai-multzotan zehazten dira testu-liburuan. Multzo horiek amaierako gaitasun hauek eskuratzea dute helburu:
· I. multzoa (Lan-harremanak): 
·  1. eta 2. helburu orokorrak.
· II. multzoa (Laneko arriskuen prebentzioa): 4. eta 5. helburuak.
· III. multzoa (Laneko orientabidea): 3. helburua.
· IV. multzoa (Ekonomia eta enpresaren antolaketa): 6. helburua.
Beraz, hau da aurkibidea:
I. MULTZOA - Lan-harremanak.
1. unitatea. Lan-zuzenbidea.
2. unitatea - Kontratu motak.
3. unitatea - Lanaldiak eta atsedenaldiak.
4. unitatea - Ordainsaria.
5. unitatea - Lan-kontratua aldatzea, etetea eta amaitzea.
6. unitatea - Sindikatzea eta negoziazio kolektiboa.
7. unitatea - Gizarte Segurantza.
II. MULTZOA - Laneko arriskuen prebentzioa.
8. unitatea - Lan-segurtasunaren eta -osasunaren oinarriak.
9. unitatea - Arrisku-faktoreak eta prebentzio-neurriak.
10. unitatea - Prebentzioa eta kaltea gertatuz gero zer egin behar den.
III. MULTZOA - Laneko orientabidea.
11. unitatea - Lanpostuaren bila.
12. unitatea. Norberaren kontura lan egitea.
IV. MULTZOA - Ekonomia eta enpresaren antolaketa.
13. unitatea. Ekonomia-printzipioak.
14. unitatea. Nazioarteko ekonomia.
15. unitatea. Enpresa: ekonomia-funtzionamendua. 

3. Amaierako gaitasunak eta ebaluazio-irizpideak
	Amaierako gaitasunak
	Ebaluazio-irizpideak

	1. Lan-arloko legeria interpretatzea eta lan-harremanetan sortzen diren eskubideak eta betebeharrak bereiztea.
2. Lan-kontratuen motak bereiztea eta lan-merkatuan sartzeko prozedurak aplikatzea, bai besteren konturako langile gisa, bai norberaren konturako langile gisa.

	1. unitate didaktikoa
· Lan-zuzenbidearen eremua eta edukiak ulertzea, Langileen Estatutuan adierazitakoaren arabera.
· Lan-zuzenbideak arauturiko lan-jardueren ezaugarriak identifikatzea eta sailkatzea: izaera bereziko lan-harremanak eta Langileen Estatutuaren aplikazio-esparrutik salbuetsitakoak. 
· Lan-arloko jurisdikzioaren egitura nolakoa den jakitea eta organo bakoitzari zer gai dagozkion ulertzea.
· Lan-zuzenbidearen oinarrizko printzipioak aplikatzea eta zuzenbide-mota horren iturriak bereiztea (Espainiako Konstituzioa, Langileen Estatutua, EBko zuzentarauak, lan-hitzarmen kolektiboak...).
· Lan-harremanetatik sorturiko oinarrizko eskubide eta betebeharrak zein diren jakitea.
· Balio-judizioak adieraztea, lan-arloko hizkera juridikoa erabiliz.


	
	3. unitate didaktikoa
· Lanaldi arruntaren ezberdintasunak eta ezaugarriak identifikatzea.
· Txandakako lanaren eta gaueko lanaldiaren ezaugarriak ulertzea.
· Lan-denborekin eta atsedenaldiekin lotutako zenbait kasu praktiko aztertzea, Langileen Estatutua eta dagozkien lan-hitzarmen kolektiboak kontuan hartuta.
· Lanaldiarekin lotutako Estatuko zenbait lan-hitzarmen kolektibo aztertzea: negoziazio kolektiboa Langileen Estatutuan zehazturiko eskubide eta betebeharrekin erlazionatzea. 


	
	4. unitate didaktikoa
· Banakako soldata-ordainagiriaren egitura identifikatzea: soldata-hartzekoak, soldataz kanpoko hartzekoak eta kenkariak. 

· Zenbait kasu praktikori dagozkion nominak betetzea, sortzapenen (soldata-hartzekoak eta soldataz kanpokoak) eta kenkarien (Gizarte Segurantzarako ekarpenak eta PFEZaren konturako atxikipenak) guztizkoa behar bezala kalkulatuz. 



	Amaierako gaitasunak
	Ebaluazio-irizpideak

	1. Lan-arloko legeria interpretatzea eta lan-harremanetan sortzen diren eskubideak eta betebeharrak bereiztea.

	5. unitate didaktikoa
· Lan-kontratua aldatzea, etetea eta amaitzea: kontzeptu horiek zer-nolako eragina duten identifikatzea eta bereiztea.
· Lan-kontratua aldatzeko, eteteko eta amaitzeko kausak sailkatzea eta horietako bakoitzaren ezaugarriak bereiztea.
· Mugikortasun funtzionaleko eta geografikoko egoerek sorturiko eskubideak eta betebeharrak bereiztea.
· Kitapenaren zenbatekoa kalkulatzea eta banakako soldata-ordainagirian integratzea (4. unitatea).
· Lan-kontratua amaitzea eragin dezaketen egoerak identifikatzea, hautatzea eta egoera horiekin lotutako kalkuluak egitea.
· Kaleratze mota bakoitzerako baldintzak aztertzea.
· Kaleratze-gutuna osatzen duten elementuak identifikatzea eta aztertzea (hitzartutako kontratu-epea betetzea, mugikortasun geografikoagatik deuseztatzea, lan-baldintzen funtsezko aldaketagatik amaitzea...), eta lan-kontratua borondatez amaitzeko (hau da, dimisio-gutuna) idaztea.
· Kaleratzearen aurka egiteko prozesua identifikatzea, eta jakinarazpena jasotzen denetik Lan Arloko Epaitegian demanda onartzen den arte egin behar diren urratsak sailkatzea eta deskribatzea.


	
	6. unitate didaktikoa
· Langilegoaren ordezkarien (langileen ordezkariak, sindikatuen ordezkariak eta sindikatu-ordezkaritzak) eginkizunak eta erantzukizunak identifikatzea.
· Lan-hitzarmen kolektiboen funtsezko elementuak identifikatzea: klausula-motak, negoziatzeko legitimazio eta negoziazio-prozesua. 
· Lan-hitzarmen kolektiboen tramitaziorako urratsak deskribatzea.
· Sindikatu bati buruzko lan bat aurkeztea: egitura, eginkizunak, etab. 

· Grebetan eta ugazaben itxieretan jarraitu beharreko prozeduraren prozesua deskribatzea.


	1. Lan-arloko legeria interpretatzea eta lan-harremanetan sortzen diren eskubideak eta betebeharrak bereiztea.
2. Lan-kontratuen motak bereiztea eta lan-merkatuan sartzeko prozedurak aplikatzea, bai besteren konturako langile gisa, bai norberaren konturako langile gisa.

	7. unitate didaktikoa
· Gizarte Segurantzaren egitura osatzen duten organismoen eta erakundeen egitekoak identifikatzea: zer izapide egiten diren horietako bakoitzean (hau da, zer behar izan, nora joan behar den). 
· Modalitate kontributiboko prestazioekin lotutako eskubideak eta betebeharrak deskribatzea.
· Gizarte Segurantzako modalitate kontributiboko prestazioak kalkulatzea: aldi baterako ezintasuna, ezintasuna (maila guztietan), heriotzagatiko eta biziraupeneko prestazioak, erretiroa eta langabezia. 


	Amaierako gaitasunak 
	Ebaluazio-irizpideak

	1. Lan-arloko legeria interpretatzea eta lan-harremanetan sortzen diren eskubideak eta betebeharrak bereiztea.
2. Lan-kontratuen motak bereiztea eta lan-merkatuan sartzeko prozedurak aplikatzea, bai besteren konturako langile gisa, bai norberaren konturako langile gisa.

	2. unitate didaktikoa
· Lan-kontratuen motak identifikatzea eta sailkatzea.
· Lan-kontratuen funtsezko elementuak identifikatzea.
· Zenbait kasu praktikotan, lan-kontratu egokiena hautatzea.
· Lan-kontratu bat betetzea.
· Lan-kontratua betetzen denetik INEMen erregistratu arte egin behar diren urratsak deskribatzea: epeak, enpresaren betebeharrak... 

· Langilearekin sinaturiko kontratu-mota dela-eta, enpresak zer diru-laguntza eta hobari jasotzeko eskubidea duen zehaztea.

	2. Lan-kontratu motak bereiztea eta lan-merkatuan sartzeko prozedurak aplikatzea, bai besteren konturako langile gisa, bai norberaren konturako langile gisa.
3. Lan-merkatuan jarduten jakitea. Horretarako, norberaren gaitasunak, interesak eta lanbide-ibilbidea egokiena identifikatzea.

	12. unitate didaktikoa
· Enpresa-plana egitea, testu-liburuan proposaturiko egiturari jarraiki: ideia, datu esanguratsuak, giza baliabideen kudeaketa, marketin-plana, finantza-plana... 
· Kasu bakoitzerako forma juridiko egokiena identifikatzea eta hautatzea.
· Enpresak eratzeko izapideak identifikatzea.
· Langile autonomoek Gizarte Segurantzarekiko zer betebehar dituzten zehaztea.
· Langile autonomoen araubide bereziaren funtsezko ezaugarriak identifikatzea.


	3. Lan-merkatuan jarduten jakitea. Horretarako, norberaren gaitasunak, interesak eta lanbide-ibilbidea egokiena identifikatzea.

	11. unitate didaktikoa
· Lan-merkatua aztertzea eta enplegu-, jarduera- eta langabezia-tasak kalkulatzea.
· Norberaren ahalmenak, jarrerak eta gaitasunak identifikatzea, profil profesionala zehazteko. Gogoetaren ondorioz, ikasleak bere itxaropenekin bat datorren arloa hautatzeko gai izan behar du.
· Agenda pertsonala egitea eta bertan zehatz-mehatz adieraztea lana bilatzearekin lotutako informazio-iturri guztiak: enpresak, erakundeak... (helbidea, harremanetarako pertsona, jarduera...).
· Lana bilatzeko ekintza-plana diseinatzea.
· Lan-elkarrizketan egin daitezkeen galderak identifikatzea eta erantzun egokien txantiloia diseinatzea.
· Aurkezpen-gutuna eta curriculuma behar bezala prestatzea (formatua, estiloa...) eta historial profesionala nahiz gaitasun pertsonalak ahots defendatzea.



	Amaierako gaitasunak 
	Ebaluazio-irizpideak

	4. Prebentzio- eta/edo babes-ekintzak zehaztea, eta arrisku-faktoreak eta faktore horiek osasunean nahiz ingurumenean eragiten dituzten ondorioak minimizatzea.
5. Egoera simulatuetan, oinarrizko berehalako osasun-neurriak aplikatzea istripua gertatu den lekuan.

	8. unitate didaktikoa
· Prebentzioaren eta babesaren arteko aldea azaltzea.
· Kontzeptu hauek identifikatzea: laneko arriskua, laneko kaltea, prebentzioa eta lan-baldintzak (Laneko Arriskuen Prebentziorako Legearen 4. art.).
· Kudeaketako, oinarrizko eta berehalako kausen artean bereiztea zenbait kasu praktikotan.
· Ekintza subestandarren eta baldintza subestandarren artean bereiztea.
· Lan-istripuen eta lanbide-gaixotasunen artean bereiztea. Horretarako, zenbait adibide eta kasu praktiko lantzea.
· Prebentzio-teknikak sailkatzea, aurre egin beharreko arriskuaren arabera.
· Laneko Arriskuen Prebentziorako Legearen oinarrizko egituraren berri izatea: eskubideak eta betebeharrak. 



	
	9. unitate didaktikoa
· Lanpostuen arrisku motak identifikatzea. Horretarako, ikastetxean aplika daitezkeen kasu praktikoak lantzea (lantegiak, laborategiak...).
· Identifikaturiko arrisku bakoitzerako zer prebentzio- eta babes-neurri aplikatu behar diren jakitea. Aplikatu beharreko teknika ere kontuan hartzea: segurtasuna, higiene industriala eta ergonomia, eta psikosoziologia aplikatua. 

· Lantokiak, ekipamenduak eta erremintak, elektrizitatea, eta suteak.
· Agente kimikoak, fisikoak eta biologikoak.
· Laneko nekea, antolaketa-faktoreak, mobbinga eta burnout sindromea.
· Arrisku bakoitzak eragiten dituen laneko kalteak azaltzea eta lan-istriputzat edo lanbide-gaixotasuntzat sailkatzea.
· Arriskuak identifikatzeko kasu praktiko zehatzak lantzea eta neurri zuzentzaile eta prebentzio-neurriak zehaztea.
· Unitatean ikasitako alorretako (lantokiak, agente fisikoak, mobbinga...) bati buruzko azalpena ikasgelan taldeka aurkeztea (gehienez, 4 lagun).



	Amaierako gaitasunak 
	Ebaluazio-irizpideak

	4. Prebentzio- eta/edo babes-ekintzak zehaztea, eta arrisku-faktoreak eta faktore horiek osasunean nahiz ingurumenean eragiten dituzten ondorioak minimizatzea.
5. Egoera simulatuetan, oinarrizko berehalako osasun-neurriak aplikatzea istripua gertatu den lekuan.

	10. unitate didaktikoa
· Prebentzio-ekintzaren printzipioak identifikatzea eta azaltzea (Laneko Arriskuen Prebentziorako Legearen 15. artikulua).
· Prebentzio-ekintza planifikatzeko lege-betebeharraren beharra eta arrazoiak azaltzea.
· Prebentzioaren antolaketarako modalitateak bereiztea (Prebentzio Zerbitzuen Erregelamendua): enpresaburuak bere gain hartzea, langileak jartzea, bertako nahiz kanpoko prebentzio-zerbitzuen esku uztea. 
· Laneko arriskuen prebentziorako dokumentu-sistemaren esparrua eta garrantzia azaltzea, eta prebentzio-politika, prozedura eta instrukzio tekniko bat egitea.
· Ikastetxeko lantegiaren, laborategiaren edo beste instalazio baten arriskuen oinarrizko ebaluazioa egitea, INSHT-Laneko Segurtasun eta Higieneko Institutu Nazionalaren metodologiari jarraiki.
· Larrialdietarako planen helburua ulertzea eta plan horiek gutxienez zer egitura izan behar duten azaltzea.
· Laneko ezbehar-tasak kalkulatzea eta ikasleak egiten ari diren prestakuntza-zikloari dagokion lanbide-arloko adierazleen joerarekin alderatzea.
· Laneko istripua gertatuz gero zer prozedurari jarraitu behar zaion jakitea: PAS (Babestu, Berri eman eta Lagundu). 

· Hezur-hausturetarako, luxazioetarako eta erreduretarako oinarrizko laguntza-neurriak azaltzea.


	6. Ekonomiaren oinarrien berri izatea eta enpresak ekonomia-jarduera garatzeko erabiltzen duen antolaketa-funtzioa ulertzea.

	13. unitate didaktikoa
· Ekonomiaren kontzeptua definitzea, merkatu-motak bereiztea eta merkatu-mota horien ezaugarriak adieraztea: monopolioa, oligopolioa eta lehia perfektuko merkatua. 

· Zenbait kasu praktikotan eskaintza- eta eskari-kurbak egitea eta grafiko horien emaitzak interpretatzea.
· Ekoizpen-aukeren muga kalkulatzea eta, kasu praktiko batean, gehienez zer kantitate ekoitzi behar den interpretatzea.
· Aldagai makroekonomiko nagusiak identifikatzea, kalkulatzea eta interpretatzea: BPGd-a, hazkunde-tasa, inflazioa eta defizit publikoa. 

· KPIaren aldaketak BPGd-aren aldaketekin lotzea.
· INEko estatistika-datuen berri izatea eta datu horiek erabiltzea.
· Merkatu-prezioetan adierazitako BPGd-a kalkulatzea, herrialdeko nazio-kontabilitatearen datu orokorrak abiapuntu hartuta: kontsumoak, esportazioak, inportazioak, soldatak, ustiapeneko soberakin gordina... 




	Amaierako gaitasunak 
	Ebaluazio-irizpideak

	6. Ekonomiaren oinarrien berri izatea eta enpresak ekonomia-jarduera garatzeko erabiltzen duen antolaketa-funtzioa ulertzea.

	14. unitate didaktikoa
· Ordainketa-balantzaren egitura nolakoa den jakitea eta ulertzea.
· Observatorio de Coyuntura Económica Internacional behatokiaren egungo datuak aztertzea, Espainiako ordainketa-balantzaren (kontu korrontea) saldoari buruz. 

· Europar Batasunaren egitura eta xedea deskribatzea. Halaber, EBk zer helburu dituen eta merkatuan zer ondorio eragiten dituen ulertzea.
· EBko erakunde eta instituzio guztien osaera eta eskumenak deskribatzea: Parlamentua, Kontseilua, Europako Batzordea, auzitegiak… 
· Herrialde kideen politika bateratu nagusiak identifikatzea: nekazaritza-politika bateratua, ingurumenekoa… 
· Kohesio-politika hauek deskribatzea eta horien adibideak ematea: EGAF (Europako Garapen Funtsa), EGIF (Europako Gizarte Funtsa), NBBEF (Nekazaritza Bideratu eta Bermatzeko Europako Funtsa) eta ABFT (Arrantza Bideratzeko Finantza Tresna). 



	
	15. unitate didaktikoa
· Balio erantsia zer den ulertzea. Horretarako, enpresa baten kostu finkoak eta aldakorrak identifikatzea eta sailkatzea.
· Enpresa baten ustiapeneko emaitza kalkulatzea, ekoizpenaren eta lehengaien gastuak eta kostu finkoak oinarri hartuta.
· Enpresaren kostuak (finkoak, aldakorrak, osoak eta batez bestekoak) kalkulatzea eta grafiko batean adieraztea.
· Oreka-puntua kalkulatzea eta interpretatzea: mozkinak lortzen hasteko zenbatean saldu behar den kalkulatzea. 

· Kontabilitate-agiri nagusiak identifikatzea eta interpretatzea: balantzea, galeren eta irabazien kontua... 
· Amortizazio-kuotak kalkulatzea.
· Enpresaren ondare-elementuak sailkatzea.
· Laneko kapitala eta enpresa baten ekonomia- eta finantza-egoera adierazteko erabiltzen diren ratioak (zorpetze-, likidezia-, kaudimen- eta berme-ratioak) kalkulatzea eta interpretatzea. 

· Enpresaren finantza-egoera aztertzea; horretarako, jarduera arrunteko emaitzak (galeren eta irabazien kontua) kalkulatzea eta interpretatzea.
· Finantzaketa-iturriak identifikatzea: kanpoko iturriak, bazkideen ekarpenak, diru-laguntzak... 
· Leasinga eta rentinga bereiztea.



4. Moduluko edukiak garatzeko programazioa
EDUKIAK
I. multzoa. Lan-harremanak
1. unitatea. Lan-zuzenbidea
1. Lan-zuzenbidearen jatorria eta printzipioak.
1.1. Kontzeptua: salbuespenak eta izaera bereziko harremanak. 
1.2. Lan-zuzenbidearen iturriak: hierarkia. 

1.3. Aplikazio-printzipioak.
1.4. Lan-arloko jurisdikzioa.
2. Oinarrizko eskubideak eta betebeharrak.
2. unitatea. Kontratu-motak
1. Lan-kontratua.
1.1. Kontratuaren elementuak.
1.2. Ezaugarriak eta formalizazioa.
1.3. Kontratuen gutxieneko edukiak.
1.4. Enpresaburuaren betebeharrak.
1.5. Enpleguaren arloko neurri orokorrak.
2. Kontratu-motak.
2.1. Kontratu mugagabeak.
2.2. Prestakuntzako kontratuak.
2.3. Aldi baterako kontratuak.
2.4. Lanaldi partzialeko kontratuak.
3.
Modalitate bereziak.
3. unitatea. Lanaldiak eta atsedenaldiak
1. Lanaldia: iraupena eta atsedenaldiak. 

1.1. Lanaldi bereziak.
1.2. Lan-egutegia eta jaiegunak.
1.3. Urteko oporrak.
1.4. Baimen ordainduak.
2. Lan-ordutegia.
2.1. Lanaldi etengabea ala zatitua.
2.2. Ordutegi malgua ala zurruna.
2.3. Gaueko lanaldia.
2.4. Txandakako lana.
2.5. Aparteko orduak.
4. unitatea. Ordainsaria
1. Soldata: kontzeptua.
1.1. Soldata-motak.
1.2. Soldata ordaintzea.
1.3. Egitura.
2. Aparteko pagak.
3. Soldataz kanpoko hartzekoak.
4. Soldataren bermeak.
4.1. Lanbide arteko gutxieneko soldata (LGS)
4.2. Soldata-pribilegioak.
4.3. Soldatak bermatzeko funtsa.
5. Kenkariak.
5.1. Kotizazio-oinarriak eta ehunekoak
5.2. PFEZ.
5. unitatea. Lan-kontratua aldatzea, etetea eta amaitzea
1. Lan-kontratua aldatzea.
1.1. Mugikortasun funtzionala.
1.2. Mugikortasun geografikoa: lekualdaketak. 
1.3. Lan-baldintzen funtsezko aldaketak.
2. Lan-kontratua etetea.
2.1. Ezaugarri orokorrak.
2.2. Eszedentziak.
3. Lan-kontratua amaitzea.
3.1. Lan-kontratua amaitzeko kausak.
3.2. Langilearen borondatez amaitzea.
3.3. Enpresaburuaren borondatez amaitzea.
3.4. Beste egoera batzuk.
6. unitatea. Sindikatzea eta negoziazio kolektiboa
1. Sindikatzeko eskubidea.
1.1. Sindikatu nagusiak.
1.2. Langileen parte-hartzea.
2. Negoziazio kolektiboa.
2.1. Lan-hitzarmenaren edukia.
2.2. Baliozkotasuna, efikazia eta indarraldia.
2.3. Negoziazioaren prozedura.
2.4. Lan-gatazka kolektiboa.
7. unitatea. Gizarte Segurantza
1. Gizarte Segurantzako sistema.
1.1. Aplikazio-eremua eta osaera.
1.2. Erakunde kudeatzaileak eta laguntzaileak.
2. Erregimen orokorra: enpresen betebeharrak. 
3. Babes-jarduera.
3.1. Osasun-laguntza.
3.2. Aldi baterako ezintasuna.
3.3. Amatasuna.
3.4. Ezintasun iraunkorra.
3.5. Baliaezintasunik gabeko lesio iraunkorrak.
3.6. Erretiroa.
3.7. Langabezia.
3.8. Heriotzagatiko eta biziraupeneko prestazioak.
II.. multzoa. Laneko arriskuen prebentzioa
8. unitatea. Lan-segurtasunaren eta -osasunaren oinarriak
1. Lana eta osasuna: oinarrizko printzipioak.
1.1. Laneko arriskuaren definizioa.
1.2. Arriskua kokatzea.
1.3. Arrisku komunak.
1.4. Arriskuak eragiten dituzten kausak.
1.5. Prebentzio-elementuak eta -teknikak.
2. Laneko kalteak.
2.1. Lan-istripuak.
2.2. Lanbide-gaixotasunak.
2.3. Kalte agresibo psikosozialak.
3. Laneko Arriskuen Prebentziorako Legea.
3.1. Laneko Arriskuen Prebentziorako Legearen egitura.
3.2. Eskubideak eta betebeharrak.
9. unitatea. Arrisku-faktoreak eta prebentzio-neurriak
1. Arriskua: ekidin beharreko faktorea.
2. Segurtasun-baldintzak.
2.1. Lantokiak.
2.2. Ekipamenduak eta erremintak.
2.3. Elektrizitatea.
2.4. Suteak.
3. Higiene industrialeko faktoreak.
3.1.   Agente kimikoak.
3.2.   Agente fisikoak.
3.3.   Agente biologikoak.
4. Laneko faktore agresibo psikosozialak.
4.1. Laneko nekea.
4.2. Antolaketa-faktoreak.
4.3. Jazarpen psikologikoa: mobbinga. 

4.4. Langile errearen sindromea: burnout. 

10. unitatea. Prebentzioa eta kaltea gertatuz gero zer egin behar den
1. Kudeaketa-printzipioak.
2. Arriskuen ebaluazioa.
2.1. Arriskuak identifikatzea.
2.2. Balorazioa: arriskuaren garrantzia. 

2.3. Prebentzio-neurriak hautatzeko irizpideak.
3. Kaltea gertatu osteko ekintzak.
3.1. Lehen laguntzak.
3.2. Gertakaria ikertzea.
3.3. Istripuak jakinaraztea eta erregistratzea.
3.4. Ezbehar-tasak.
III. multzoa. Lanbide-orientazioa
11.unitatea. Lanpostuaren bila
1. Lana bilatzeko estrategiak.
2. Ekonomia-jarduera eta lan-merkatua.
2.1. Lan-merkatua gizarte-instituziotzat.
2.2. Biztanleria, jarduera, enplegua eta langabezia.
2.3. Biztanleria Aktiboaren Inkesta (BAI).
3. Lana bilatzea.
3.1. Laneratzeko bitartekoak.
3.2. Orientabide-ekintzak: enplegu-zerbitzu publikoa. 

3.3. Curriculuma eta aurkezpen-gutuna.
3.4. Lan-elkarrizketak eta test psikoteknikoak.
12. unitatea. Norberaren konturako lana
1. Autoenplegua.
1.1. Enpresaburua.
1.2. Enpresa-motak.
1.3. Enpresen forma juridikoak.
1.4. Eraketa-izapideak.
2. Proiektua.
2.1. Ekintza-eskema orokorra.
2.2. Ideia: negozio-mota eta merkatua. 

2.3. Enpresa-planaren edukia.
IV. multzoa. Ekonomiaren oinarriak
13. unitatea. Ekonomia-printzipioak
1. Eskasia: ekonomiaren zergatia. 
2. Eskaintza eta eskaria.
3. Ekoizpen-aukeren muga.
4. Aldagai makroekonomiko nagusiak.
4.1. Barne-produktu gordina eta nazio-produktua.
4.2. Inflazioa.
4.3. Defizit publikoa.
14. unitatea. Nazioarteko ekonomia-harremanak
1. Globalizazioa.
2. Ordainketa-balantza.
3. Europar Batasuna.
3.1. Instituzioak.
3.2. Ekonomia eta Diru Batasuna (EDB): euroa. 
3.3. Politika bateratuak.
3.4. Europar Batasuneko ekonomia.
15. unitatea. Enpresaren funtzionamendu ekonomikoa
1. Mozkinak.
1.1. Ustiapeneko emaitza.
1.2. Oreka-puntua.
2. Kontabilitatea eta finantzaketa.
2.1. Balantzea.
2.2. Galeren eta irabazien kontua.
2.3. Memoria.
2.4. Finantzaketa.
5. Edukien eta unitateen sekuentziazioa eta denbora-banaketa 

Jarraian adierazitako taula proposamen bat baino ez da; irakasleak erreferentziatzat har dezake, baina, aldi berean —eta ohartzen gara horretaz—, egoeraren arabera egokitu daiteke eta egokitu behar da, ikastetxearen antolaketa- eta funtzionamendu-egitura nahiz baliabideak, irakasleen prestakuntza eta esperientzia, eta modulua ikasten jardun behar duen kolektiboa (hau da, ikasleen lanbide-arloa eta zikloa) kontuan hartuta.
	Gai-multzoa

	Zatia
	Helburu orokorrak (gaitasunak) 


	Unitatea
	Unitate didaktikoak
	Aurreikusiriko denbora (orduak)

	LAN-HARREMANAK
	I
	1
	1
	Lan-zuzenbidea
	2

	
	I
	1 eta 2
	2
	Lan-kontratua eta lan-kontratuen motak
	6

	
	I
	1 eta 2
	3
	Lanaldiak eta atsedenaldiak
	3

	
	I
	1 eta 2
	4
	Ordainsaria
	6

	
	I
	1
	5
	Lan-kontratua aldatzea, etetea eta amaitzea
	3

	
	I
	1
	6
	Sindikatzea eta negoziazio kolektiboa
	2

	
	I
	1 eta 2
	7
	Gizarte Segurantzako sistema
	6

	LANEKO ARRISKUEN PREBENTZIOA
	II
	4
	8
	Lan-segurtasunaren eta -osasunaren oinarriak
	5

	
	II
	4 eta 5
	9
	Arrisku-faktoreak eta prebentzio-neurriak
	6

	
	II
	4 eta 5
	10
	Prebentzioa eta kaltea gertatuz gero zer egin behar den.
	3

	LANEKO ORIENTABIDEA
	III
	3
	11
	Lanpostuaren bila.
	5

	
	III
	2 eta 3
	12
	Norberaren konturako lana.
	5

	EKONOMIA ETA ANTOLAKETA

	IV

	6


	13
	Ekonomia-printzipioak
	3

	
	
	
	14
	Nazioarteko ekonomia

	4

	
	
	
	15
	Enpresa: ekonomia-funtzionamendua.

	6

Letra lodian adierazi ditugu moduluan garrantzitsuentzat jotako unitate didaktikoak, bai berez duten garrantziagatik, bai ikasleentzat, praktikan, izango duten eraginagatik. 

Sekuentziazioaren aldetik, Laneko prestakuntza eta orientabidea modulua Prestakuntza Zikloen 1. mailan (urtarriletik maiatzera, 35 aste) egiteko pentsatuta dago. Modulua Prestakuntza Zikloetako 2. mailan —hau da, azken ikasturtean— eginez gero, Lantokiko Prestakuntza (LP) dela-eta, martxora arte iraungo luke. Beraz, kasu horretan, programazioa bi ebaluaziora egokitu beharko litzateke; hau da, 25 astera, gutxi gorabehera. 

	1. ebaluazioa
LAN-HARREMANAK
	Iraila
	Urria
	Azaroa

	
	1. astea
	2. astea
	3. astea
	4. astea
	5. astea
	6. astea
	7. astea
	8. astea
	9. astea
	10. astea
	11. astea
	12. astea

	Moduluaren aurkezpena1
	1
	
	
	
	
	
	
	
	
	
	
	

	Lan-zuzenbidea
	
	2
	
	
	
	
	
	
	
	
	
	

	Kontratu-motak
	
	
	
	
	6
	
	
	
	
	
	
	

	Lanaldiak eta atsedenaldiak
	
	
	
	
	
	3
	
	
	
	
	
	

	Ordainsaria
	
	
	
	
	
	
	
	
	6
	
	
	

	Lan-kontratua aldatzea, etetea eta amaitzea
	
	
	
	
	
	
	
	
	
	
	3
	

	Sindikatzea eta negoziazio kolektiboa
	
	
	
	
	
	
	
	
	
	
	
	2


1 Moduluaren aurkezpena: Laneko prestakuntza eta orientabidea moduluan lortu nahi diren helburuak, gutxieneko gaitasunak, edukien denbora-banaketa, erabiliko diren ebaluazio-irizpideak, metodologia, baliabideak eta abar ikasgelan aurkeztea. 

	2. ebaluazioa
LAN-HARREMANAK
	Abendua
	Urtarrila
	Otsaila
	Martxoa

	
	12. astea
	13. astea
	14. astea
	15. astea
	16. astea
	17. astea
	18. astea
	19. astea
	20. astea
	21. astea
	22. astea
	23. astea

	Gizarte Segurantza
	
	
	
	6
	
	
	
	
	
	
	
	

	LANEKO ARRISKUEN PREBENTZIOA
	
	
	
	
	
	
	
	
	
	
	
	

	Lan-segurtasunaren eta -osasunaren oinarriak2
	
	
	
	
	
	
	5
	
	
	
	
	

	Arrisku-faktoreak eta prebentzio-neurriak
	
	
	
	
	
	
	
	
	
	6
	
	

	Prebentzioa eta kaltea gertatuz gero zer egin behar den
	
	
	
	
	
	
	
	
	
	
	
	3


2 Ordu erdi bat 20. astean, II. multzoaren sarrera egiteko: laneko arriskuen prebentzioarekiko sarrera, kontzeptuak, prozedurak, jarrerak... 

	3. ebaluazioa
LANEKO ORIENTABIDEA
	Martxoa
	Apirila
	Maiatza
	Ekaina

	
	24. astea
	25. astea
	26. astea
	27. astea
	28. astea
	29. astea
	30. astea
	31. astea
	32. astea
	33. astea
	34. astea
	35. astea

	Lana bilatzea3
	
	
	5
	
	
	
	
	
	
	
	
	

	Norberaren kontura lan egitea
	
	
	
	
	5
	
	
	
	
	
	
	

	EKONOMIA ETA ENPRESEN ANTOLAKETA
	
	
	
	
	
	
	
	
	
	
	
	

	Ekonomia-printzipioak4
	
	
	
	
	
	
	
	3
	
	
	
	

	Nazioarteko ekonomia
	
	
	
	
	
	
	
	
	
	4
	
	

	Enpresa: ekonomia-funtzionamendua. 
	
	
	
	
	
	
	
	
	
	
	
	6


3 Ordu erdi bat 23. astean, III. multzoaren sarrera egiteko: helburuak, kontzeptuak, prozedurak, jarrerak... 

4 Ordu erdi bat 29. astean, IV. multzoaren sarrera egiteko: helburuak, kontzeptuak, prozedurak, jarrerak... 

UNITATE BAKOITZEKO ARDATZ NAGUSIA
	Unitatea
	ARDATZ NAGUSIA

	
	Interpretazioa
	Identifikazioa
	Dedukzioa
	Exekuzioa
	Hautaketa
	Antolaketa
	Kalkulua
	Aplikazioa

	1
	· 
	· 
	
	
	
	· 
	
	· 

	2
	· 
	· 
	· 
	· 
	· 
	
	
	· 

	3
	· 
	· 
	
	
	
	· 
	
	

	4
	· 
	
	· 
	
	· 
	
	· 
	· 

	5
	· 
	· 
	· 
	· 
	
	
	· 
	· 

	6
	· 
	· 
	· 
	
	
	
	
	

	7
	· 
	· 
	
	· 
	· 
	
	· 
	· 

	8
	· 
	· 
	
	
	· 
	· 
	
	· 

	9
	
	· 
	· 
	· 
	· 
	· 
	
	· 

	10
	
	· 
	· 
	· 
	· 
	
	· 
	· 

	11
	
	· 
	· 
	· 
	· 
	· 
	· 
	

	12
	
	· 
	· 
	· 
	· 
	· 
	
	

	13
	· 
	
	· 
	
	· 
	· 
	· 
	

	14
	· 
	· 
	· 
	· 
	
	· 
	
	· 

	15
	
	· 
	· 
	
	· 
	· 
	· 
	· 


6. Zehar-lerroen trataera
Hezkuntzaren helburua ikasleen garapen osoa lortzea da. Beraz, ikasleen gaitasun kognitiboei edo intelektualei ez ezik, afektuarekin, mugimenduarekin, pertsonen arteko harremanekin, gizarteratzearekin eta gizartean jardutearekin lotutako gaitasunei ere erreparatu behar zaie. 

Etika- eta moral-prestakuntzak, zientzia-prestakuntzarekin batera, formazio oso hori eskuratzeko aukera eman behar du.
LOGSE legeak, Errege Dekretuen bitartez, hezkuntza-etapa guztietarako curriculumak zehaztu ditu, eta curriculum horietan adierazten da, hain zuzen, arlo bakoitzean zer zehar-irakaskuntza edo -lerro landu behar diren.
Zeharkakotasunak zenbait alderdiri egiten die erreferentzia:
a) Zehar-lerroek zenbait diziplinatako edukiak hartzen dituzte. Trataerari dagokionez, berriz, osagarritasunaren ikuspegitik landu behar dira.
b) Ezin dira proposatu curriculumaren garapenarekiko programa paralelotzat; irakaskuntza-ikaskuntzako prozesuaren eguneroko dinamikan txertatu behar dira.
c) Zeharkakoak dira ikastetxearen jarduera guztietan ageri behar dutelako.
Bestetik, zehar-lerroek bereziki lagungarriak izan behar dute ikasleak moral- eta gizalege-balioetan hezteko.
Hauek jotzen dira zehar-lerrotzat:
- Moralerako eta gizalegerako hezkuntza.
- Bakerako hezkuntza.
- Sexu-berdintasunaren aldeko hezkuntza
- Ingurumen-hezkuntza.
- Osasunerako hezkuntza.
- Bide-hezkuntza.
- Kontsumo-hezkuntza.
- Garapenerako hezkuntza.
- Informazioaren eta komunikazioaren teknologia berrien erabilerarako hezkuntza.
Zehar-lerroak lantzea jarduera konplexua da Lanbide Heziketan, eta prozedura honi jarraitu behar zaio:
1. Moduluaren helburuetan naturaltasunez, behartu gabe, ageri diren zehar-lerroak zehaztea.
2. Zehar-lerro horietako bakoitzerako lortu behar diren helburuak zehaztea.
3. Zer lan-unitatetan aplikatu behar diren adieraztea. 

4. Zer metodologia erabili behar den adieraztea.
5. Ebaluazio-proposamena adieraztea.
Laneko prestakuntza eta orientabidea moduluaren helburuak egokiak dira zehar-lerro hauek jorratzeko:
· Moralerako eta gizalegerako hezkuntza.
· Bakerako hezkuntza.
· Sexu-berdintasunaren aldeko hezkuntza
· Kontsumo-hezkuntza.
MORALERAKO ETA GIZALEGERAKO HEZKUNTZA
· Jarrera kritikoa garatzea, autonomiaz, arrazionaltasunez eta elkarrizketarako irekia izanda. 

· Norberak eraikiriko printzipio eta arauekin bat datozen jokabideak lortzea. Halaber, gizarteak, justizia eta ongizate kolektiboa lortze aldera, modu demokratikoan erabaki dituen printzipioak eta arauak errespetatzea.
BAKERAKO HEZKUNTZA
· Gatazka-egoerak hautematea eta egoera horiei aurre egitea. Kausei buruzko gogoeta egin behar dute, baretasunez, bai eta gatazkak konpontzeko erabaki negoziatuak hartu ere, sormenez, tolerantziaz eta indarkeria erabili gabe. 

· Gizarte- eta kultura-aniztasunaren aurrean, jarrera irekiaz, errespetuz eta tolerantziaz jardutea, eta aniztasuna aberastasuna dela aitortzea, bai eta elementu positiboa ere, elkarrekin harmonian bizitzeko hobekuntza pertsonala eta soziala lortzeko etengabeko erronka botatzen digun elementu positiboa. 

SEXU-BERDINTASUNAREN ALDEKO HEZKUNTZA
· Aukera-berdintasuna areagotzea, diskriminazioa gaindituz eta komunikazioa eta parte-hartzea sustatuz.
KONTSUMO-HEZKUNTZA
· Kontsumismoak sorturiko arazoez kontzientziatzea eta arazo horiei buruzko erabakiak hartzeko ardura izatea.
7. Aniztasunaren trataera
Aniztasunaren trataeraren hezkuntza-esanahia puntu hauetan zehatz daiteke:
a) Ideia hau hartzen da abiapuntutzat: pertsona guztiak ezberdinak direla eta eskolak denei lagundu behar diela beren gaitasunak garatzen.
b) Bizitza lasterketa dela eta helmugara gutxi batzuk soilik heltzen direla uste ohi da, eta uste hori dela-eta, lehiakortasuna ezabatzeko ahalegina egiten da.
c) Helburua ez da berdintasunean heztea, baizik eta denei aukera berberak eskaintzea ezberdinak izateko.
Horren guztiaren oinarrian, funtsezko zenbait printzipio daude:
· Normalizazio-printzipioa. Ikasle guztiek, ahal den heinean, hezkuntza-zerbitzu arrunten onurak jaso behar dituzte. 

· Indibidualizazio-printzipioa. Ikastetxeen funtsezko jarduera hau da: ikasleen esku une oro jartzea haiek beren gaitasun eta aukera errealak ahalik ongien garatzeko behar dituzten baliabideak. 

Aniztasunaren trataeran, kasu guztiak aztertu behar dira, neurri egokia aplikatu ahal izateko.
Aipatu beharra dago lanbide-heziketa espezifikoa derrigorrezko hezkuntzaren ondokoa dela, eta ezin dela curriculum-egokitzapen handirik egin. Egokitzapen txikiak egin behar dira;.beraz, bi egoera sortzen dira:
· Zentzumen-beharrak. Curriculumaz jabetzeko elementu materialak, idatzizkoak, ikus-entzunezkoak eta informatikakoak erabiltzen dira. 

· Ikaskuntza-interesen eta/edo -erritmoen aniztasuna. Egoeraren arabera, laguntzeko, sendotzeko eta zabaltzeko jarduerak erabiliko dira. Jarduera horiek unean uneko gaiari buruzkoak izan behar dute eta ikasgelan landu behar dira.

